
Շուրջ 45 տարիներ անցած են Ադդիս Արաբայի պատմական համաժողովէն' որ 

գումարուեցաւ 1965 թուի Ցունուար ամսուն: Նախաձեռնութիւնր պաշտօնապէս կու գար 

Եթովպիոյ Ն . Վ. Հա յլէ Սելասիէ Ա. կայսեր կողմանէ, սակայն յիրաւի Հնդիկ Ուղղափառ 

հակաքաղկեդոնական Եկեղեցւոյ վարդապետ Պօղոս Գրիգորիոս Վերգիզն էր 

խթանողր: Ցունուար 8-13 տեղի ունեցաւ նախապատրաստական աստուածաբանական 

խորհրդակցութիւն, իսկ 15-21 օրերուն գումարուեցաւ մեծ համաժողովդ որու կր մասնակցէին 

հայ, ղպտի, ասորական, եթովպական եւ հնդիկ-ուղղափառ (մալաբար) եկեղեցիներու 

պատուիրակութիւններր:

Մեծի Տանն Կիլիկիոյ Կաթողիկոսութեան նոր Գահակալի րնտրութեան պատճառած 

եկեղեցական տագնապր (1956 թ.) տակաւին ամբողջապէս չէր լուծուած եւ հետեւաբար 

Հա յ Եկեղեցւոյ մասնակցութիւնր Ադդիս Աբաբայի համաժողովին' նոր հարցեր 

ստեղծեց: Եթովպիոյ կայսեր հրաւէրին Ն. Ս. Վա զգեն Ա. Կաթողիկոս Ամենայն Հայոց 

պատրաստակամութիւն յայտնեց րնդառաջել' պայմանաւ որ Հայաստանեայց Առաքելական 

Ս. Եկեղեցին մասնակցէր միայն մէկ պատգամաւորութեամբ, որ պիտի րնդգրկէր 

նաեւ Կիլիկիոյ Կաթողիկոսութեան եւ Երուսաղէմի եւ Կ. Պոլսոյ պատրիարքութեանց 
ներկայացուցիչներր:

Բնականաբար Եթովպական Եկեղեցին եւ կայսրր համաձայն էին Մայր Աթոռոյ 

պահանջքին, սակայն Կիլիկիոյ Կաթողիկոսարանր կր պնդէր իր անկախութեան եւ 

ինքնիշխանութեան մասին: Այդ պատճառաւ Ամենայն Հա յոց Հայրապետութեան

մասնակցութիւնր անորոշ մնաց մինչեւ վերջին պահր: Ցունուարի 8-ին, երբ կր բացուէր 

աստուածաբանական խորհրդակցութիւնէ Մ այր Աթոռից ստացայ հետեւեալ հեռագիրր.

«Եթովպիոյ Կայսեր կողմից մեզ հաղորդուեց սկզբունքր Հա յ Եկեղեցւոյ 

մասնակցութեան Ադդիս Աբնբայի ժողովին մէկ պատգամաւորութեամբ: Խորէն Կաթողիկոս

կրնայ մասնակցիլ միայն իբրեւ անդամ մեր պատգամաւորութեան: Բոլոր որոշումներու 

եւ յայտարարութիւններու ներքեւ կր ստորագէ միայն Ամենայն Հա յոց Կաթողիկոսր: Մեր 

պատգամաւորութեան մաս կր կազմեն նաեւ Եղիշէ պատրիարք, Շնորհք պատրիարք եւ 

Մամբրէ արքեպիսկոպոս Սիրունեան: Նախաժողովին մասնակցող ներկայացուցիչներր կր 

լինեն Գարեգին եպիսկոպոս Սարգիսեան եւ Մեսրոպ վարդապետ Գրիգորեան: Հաճեցէք 

այս բոլորր յստակ կերպով պարզել եւ անհրաժեշտր կարգաւորել Մամբրէ արքեպիսկոպոսի 

հետ միասին: Մենք Ադդիս Աբաբա կր ժամանենք Յունուարի տասնչորսին:

Կաթողիկոս Վա զգեն Առաջին»:

Միեւնույն օրր Վեհափառ Հայրապետին ուղարկեցի հետեւեալ հեռագիրր.

«Այսօր Գարեգին եպիսկոպոս անակնկալօրէն ժողովին յայտնեց թէ ինք կր 

ներկայացնէ Կիլիկիոյ անկախ Կաթողիկոսութիւնդ Պատասխանեցի' եթէ Հա յ Եկեղեցւոյ 

միակ պատուիրակութիւնր բաժնուի' ես սրահր կր թողում: Ներկաներր դիտել տուին թէ 

ա յդ առանձին կարգադրելի հարց է: Գարեգինր րսաւ" Անթիլիաս նոր կարգադրութեան 

մասին հեռագիր ստացած է վերջին պահուն: Խնդիրր այսպիսով փակուեցաւ: Տեղւոյս հայ 

ժողովուրդր Ձեզ կր սպասէ անհամբեր:

Գրիգորեան»:

Մի կողմից Աստուածաբանական նախաժողովր կր կատարէր իր խորհրդակցութիւններր, 

միւս կողմանէ կր շարունակուէին բանակցութիւններր" Մ այր Աթոռոյ եւ համաժողովի 

պատասխանատուներու միջեւ: Յունուր 11-ին դարձեալ հետեւեալ հեռագիրր ստացայ 
Վեհափառ Հայրապետէն.

«Հա յ Եկեղեցին ժողովին պէտի է մասնակցի մէկ եւ անբաժան պատուիրակութեամբ' 

Վա զգեն Կաթողիկոսի գլխաւորութեամբ: Եթէ այս սկզբունքր չի յարգուիր" գրաւոր 

բողոքելով (կամ' չի յարգուիր գրաւոր) հեռացէք ժողովէն: Այս մասին այօր հեռագրեցինք 

Աբբեբէ Ռեթային:

Կաթողիկոս»:

Վերջապէս տագնապին լուծում տրուեցաւ կէս իրաւ եւ կէս անիրաւ խօսքերով եւ 

խոստումներով, եւ մենք Մամբրէ սրբազանի հետ հետեւեալ հեռագիրր ուղարկեցինք Մայր 

Աթոռ' 1965 Յունուար 11-ին.

«Վ ա զգէն Կաթողիկոս 

Երեւան-էջմիածին

Հա յ Եկեղեցւոյ մէկ պատուիրակութեամբ Ամենայ ն Հա յ ոց Հա յ րապետի գլխաւորութեամբ 

մասնակցելու սկզբունքր պիտի յարգուի: Ուրեմն կր սպասենք Ձեր ժամանման Յունուարի 

13-ին եթէ կարելի է, այլապէս 14-ին

Մամբրէ արքեպիսկոպոս 

Մեսրոպ վարդապետ»:
Ամենայն Հա յոց Հայրապետէն առաջ4 13 Յունուար 1965 Ադդիս Աբաբա հասաւ 

Մեծի Տանն Կիլիկիոյ Կաթողիկոս Խորէն Ա. եւ յաջորդ օրր ժամանեց Ն.Ս. Վա զգէն Ա. 

Կաթողիկոս: Խորէն Ա. Կաթողիկոս այցելով տեղւոյն Հա յ Առաքելական Ս. Գէորգ եկեղեցին' 

իր արտասանած ճառին մէջ ի միջի այլոց ասաց.

«Արեւելյեան Ուղղափառ եւ դաւանակից քույր եկեղեցիներու պետերու այս 

վեհաժողովին մասնակցելու համար4 արդէն իսկ հասած են պատուիրակութեանց մեծ 

մասր, եւ այսօր կամ վաղր կր սպասենք որ անպայման գայ նաեւ մեր երէց եւ սիրելի 

եղբայրր" Ամենայն Հոյոց Կաթողիկոս Ն.Ս.Օ.Տ.Տ. Վա զգէն Ա-ր: Մենք կր նկատենք որ 

քոյր եկեղեցիներուս եղած այս հրաւէրր քրիստոնեայ կայսեր մր կողմանէ4 աստուածային 

բարիք ու շնորհք մրն է ա յդ եկեղեցիներուն եւ ի մասնաւորի մեր Եկեղեցիին համար, քանի 

որ այսպէսով առիթ մր պիտի ստեղծուի որպէսզի Վեհափառ Տէր Վա զգէն Ա.Կաթսիկոսի 

հետ քով քովի գանք եւ խորհրդակցենք անձնապէս մեր ժողովուրդր մտագրաւող հարցերով4 

յօգուտ մեր ժողովուրդին»1:

Արդեօք իրապէ՞ս կաթողիկոսներու հանդիպումր Ադդիս Աբաբայի մէջ յօգուտ հայ 

ժողովուրդին դրական արդիւնք պտղաբերեց: Առ այս լսենք Վա զգէն Ա. Վեհափառ 

Հայրապետի տեսակետր: 4 փետր. 1965 թուի հարցազրոյցի մր մէջ նա յայտարարած է.

«Մ ենք տեւականօրէն միասին էինք եւ յա ճա խ առիթներ ունեցանք" բարեկամական, 

մտերմական զրոյցներու ձեւին տակ խօսքի նստիլ այս հարցերուն շուրջ, սակայն որեւէ 

արդիւնքի մասին ոչինչ կրնամ րսել, որովհետեւ ամէն բան կր մնայ այն կացութեան մէջ, 

այն վիճակին մէջ, որ ծանօթ է ձեզի, մեր նամակներուն հրապարակումէն յետ ոյ, որով 

կացութեան մէջ որեւէ փոփոխութիւն չկա յ»2:

Միեւնոյն հարցազրոյցի մէջ, կատարուած «Զա րթօնք»-ի Գահիրէի թղթակցին կողմանէ' 

Վա զգէն Ա. Վեհափառ Հայրապետ Հա յ Եկեղեցւոյ մասնակցութիւնր եկեղեցական 

համաժողովին կր բնութագրէ հետեւեալ ձեւով. բառացի կր մէջբերենք" որպէսզի ոեւէ 

սխալ արտայայտութիւն մեր կողմանէ թոյլ չտանք. «Ինչպէս ծանօթ է Ձեզի Մ այր Աթոռի 

հաղորդագրութիւններէն, Հայաստանեայց Եկեղեցին հրաւիրուած էր մասնակցելու 

մէկ պատուիրակութեամբ, իր գլուխր ունենալով Ամենայն Հա յոց Կաթողիկոսր: Այդ 

հաւաստիացումով մենք ճամբայ ելանք դեպի Ատիս Ապապա: Եւ սակայն հակառակ մեզի 

եղա ծ հաւաստիացումներուն'այնտեղ կացութիւն մր ստեղծուեցաւ, որ մեզի համար բոլորովին 

անցանկալի էր, եւ կր մտածենք թէ ցանկալի չէր նաեւ Տանն Կիլիկիոյ Կաթողիկոսութեան 

համար:

Այս կացութիւնր մեր կամքէն անկախ ստեղծուեցաւ եւ որոշ դժուարութիւններ յարոյց 

ժողովի աշխատանքներուն, եւ նոյնիսկ երկու-երեք օր ժողովր չկրցաւ իր աշխատանքներուն 

սկսիլ, մեր եկեղեցւոյ մասնակցութեան ձեւ մր չկարենալ գտնելու պատճառաւ: Ի  վերջոյ 

մենք եւ Մեծի Տանն Կիլիկիոյ Խորէն Ա. Կաթողիկոսր, տեսնելով այս կացութիւնր4 բարւոք 

համարեցինք չմասնակցիլ ժողովին, ա յլ ուղարկել միայն դիտորդներ, այդպէս ալ եղաւ: 

Ցատուկ յայտարարութեամբ մր մենք հաղորդեցինք ժողովին' որ Հա յ Եկեղեցին պիտի 

չկրնայ մասնակցիլ ժողովին, առանց մասնաւոր բացատրութիւններ տալու: Բա յց անշուշտ 

ժողովր գիտէր բուն պատճառր: Այս կերպով ժողովր իր բնական աշխատանքներուն կրցաւ 

սկսիլ4 առանց մեր մասնակցութեան: Մենք միայն հանդիսաւոր բացման եւ փակման ներկայ 

եղանք, մասնակցեցանք բոլոր հանդիսութիւններուն եւ վերջաւորութեան' մեկնելէ առաջ 

մենք մեր հետ առինք ժողովին որոշումներր եւ ա յլ փաստաթուղթեր, որոնց տակ անշուշտ,

1 «Ազդակ» օրաթերթ, Պէյրութ, 22 Յունուար 1965:
2 «Զարթօնք» օրաթերթ, Պէյրութ, 4 Փետրուար 1965:

մենք ստորագրած չէինք: Այս ձեւով եւ այս պատճառով մենք անմիջական մասնակցութիւն 

չբերինք ժողովին, ոչ մենք եւ ոչ ա լ Խորէն Ա. Կաթողիկոսր»3:

Յիրաւի Վեհափառր իր հետ առաւ ոչ միայն համաժողղովին որոշումներն ու այլ 

փաստաթուղթեր, այլեւ մի փոքր առիւծ (!) Երեւանի Կենդանաբանական պարտեզին 

համար: Վերջին օրր յատուկ տեսակցութեան մր առթիւ" Ն .Վ . Հա յլէ Սելասիէ Կայսրր 

նուէրներ յանձնեց Ն.Ս. Վա զգէն Ա. Կաթողիկոսին: Ես Նորին Սրբութեան կընկերանայի 

որպէս աստուածաբանական խորհրդական (1964-1974/75 Մ այր Աթոռոյ ներկայացուցիչն էի 

Եկեղեցիներու Համաշխարհային Խորհուրդի մօտ) եւ թարգման հայ-անգլերէն զրոյցներու: 

Վեհափառ Հայրապետը կայսրէն ստացաւ մի քանի մեծածաւալ գորգեր, թանկագին 

ժամացոյցներ եւ մի խոշոր պնակ լի ոսկով (շուրջ 3-4 սմ մեծութեամբ հատակոտորներով): 

Այդ ոսկիներով էր որ Վեհափառր հետագային շինեց եւ կազմեց Վեհարանի ոսկեայ 

խաչքարն ու մեսրոպեան այբուբենքր:

Մ այր Աթոռոյ պաշտօնական պատգամաւորութեան մաս կր կազմէին' Վեհափառի 

կողքին Կոմիտաս եպս. Տէր-Ստեփանեան, Արսէն վրդ. Բերբերեան" որպէս գաւազանակիր, 

Արթուն Հատիտեան" որպէս քարտուղար եւ Մեսրոպ ծ. վրդ. Գ. Գրիգորեան: Եգիպտոսի 

մէջ շքախումբին միացաւ Մամբէր արքեպս. Սիրունեան եւ Ադդիս Աբաբայի մէջ4 Մանուել 

վրդ. Համալեան" որպէս հոգեւոր հովիւ: Կիլիկիոյ Կաթողիկոսութեան պատուիրակութեան 

մաս կր կազմէին' Ն.Ս. Խորէն Ա. Կաթողիկոսի կողքին Գարեգին եպս. Սարգիսեան" որպէս 

աստուածաբանական խորհրդական, Սահակ եպս. Այվազեան, Սուրէն վրդ. Գաթարոյեան" 

որպէս գաւազանակիր եւ Երուանդ ծ. վրդ. Աբէլեան (հետագային կարգաթող):

Ադդիս Աբաբայի Եկեղեցական համաժողովի ընթացքին քննարկուեցան մի շարք 

հրատապ հարցեր եւ առնուեցան համապատասխան որոշումներ, որոնց հետապնդումը 

կրնայ շատ օգուտ բերել մասնակից եկեղեցիներուն: Այդ որոշումները կարելի է դասաւորել 

հետեւեալ կէտերու շուրջ.-

Ա. Եկեղեցւոյ աստուածաբանական վարդապետութիւնը այսօր ալ կր մնայ միեւնոյնը 

եւ ոեւէ նոր որոշում' պէտք է տրուի միայն ընդհանուր Եկեղեցւոյ կողմանէ' Ս. Գրոց եւ 

եկեղեցական հայրերու վկայութեանց հիման վրայ: Այստեղ կարելի է նշել որպէս օրինակ4 

Քրիստոսի խաչելութեան հարցը:

Բ. Միջոցներ մտածուեցան" ժողովուրդը առավել ներգրաւելու Եկեղեցւոյ մէջ: Այս 

առրնչութեամբ՜ ուշադրութեան առարկայ եղան' երիտասարդութիւնը, ընտանեկան 

քրիստոնէական կեանքը, քրիստոնէական դաստիարակութիւնը, վանական կեանքը եւ 

եկեղեցական կազմակերպութիւնր:

Գ. Գործակցութիւն աստուածաբանական դաստիարակութեան մէջ: Եթէ միջոցները եւ 

պայմանները թոյլատրեն' հաստատել Արեւելեան Ուղղափառ եկեղեցիներու բարձրագոյն 

մի դպրեվանք:

Դ. Աւետարանչութիւն. միասնաբար աշխատիլ Քրիստոսի Աւետարանի տարածման 

համար:

Ե. ճշդուեցան դիրքն ու յարաբերութիւններր Արեւելեան Ուղղափառ եկեղեցիներու'

3 «Զարթօնք», 4 Փետր. 1965:

հանդէպ Բիւզանդական Ուղղափառ եկեղեցիներու, Հռովմէական-Կաթողիկէ Եկեղեցւոյ, 

Անգլիկան եւ ա յլ Բողոքական եկեղեցիներու:

Զ . Աշխարհիս մէջ խաղաղութիւն եւ արդարութիւն ամրապնդելու մասին յ այ տարարութիւն 

մր բանաձեւուեցաւ, որ կոչ կ՚ուղղէր ազգերու եւ ժողովուրդներու ղեկավարներուն' արգիլել 

պատերազմր եւ նպաստել ժողովուրդներու' առաւել բարեկամական կապերու մշակման: 

Դժբախտաբար Եթովպիոյ մէջ կոմունիստական յեղափոխութիւնր խանգարեց 

վերոյիշեալ որոշումներու եւ ծրագրերու իրագործումր: Հա յլէ Սելասիէ կայսրր, որ 

համաժողովի կողմէ հռչակուած էր իբր «պաշտպան Արեւելեան Ուղղափառ եկեղեցիներու», 

դառն վախճան ունեցաւ եւ իրեն հետ անհետացան խանդավառ յոյսերր: Այժմ երբ 

պայմաններր դէպի բարին փոխուած են, նպատակայարմար կր լինի Ամենայն Հայոց 

Հայրապետութեան Մ այր Աթոռոյ ղեկավարութեամբ Ս. Էջմիածնի մէջ շարունակել Ադդիս 

Աբաբայի մէջ սկսուած շարժումր եւ զօրացնել կազմն ու դիրքր Արեւելեան Ուղղափառ 

եկեղեցիներու:

Վիեննա-Ս. Էջմիածին 

նոյմբ. 2011


